
Қазақстан Республикасының
Денсаулық сақтау министрлігі Санитариялық-эпидемиологиялық бақылау комитеті төрағасының
2024 жылғы «___»_______ 
№ ____ бұйрығына
3-қосымша


Қазақстан Республикасының Денсаулық сақтау министрлігі
Санитариялық-эпидемиологиялық бақылау комитеті 
жұртшылықпен байланыс басқармасының ережесі

1. Жалпы ережелер

1.	Жұртшылықпен байланыс басқармасы (бұдан әрі – Басқарма) Қазақстан Республикасының Денсаулық сақтау министрлігі Санитариялық-эпидемиологиялық бақылау комитетінің (бұдан әрі – Комитет) құрылымдық бөлімшесі болып табылады.
2. 	Басқарма өз қызметінде Қазақстан Республикасының Конституциясын, заңдарын, Қазақстан Республикасының Президенті мен Үкіметінің актілерін, Комитеттің ережесін, өзге де нормативтік құқықтық актілерді, сондай-ақ осы Ережені басшылыққа алады.
3. 	Басқарманың құрылымы және штат саны Қазақстан Республикасының заңнамасында белгіленген тәртіппен штат санының лимиті шегінде бекітіледі. 
4. 	Басқарма Комитеттің басқа құрылымдық бөлімшелерінен ұйымдық жағынан дербес болады, Комитет төрағасына тікелей бағынады.

2. Басқармасының міндеттері, құқықтары мен міндеттемелері

5.	Басқарманың міндеттері мыналар:
1) 	Комитет қызметі туралы ақпараттар мен материалдарды тұрақты және жүйелі тарату; 
2) 	Комитеттің бұқаралық ақпарат құралдарымен (бұдан әрі – БАҚ) өзара байланысын қамтамасыз ету;
3) 	Комитет басшылығының қатысуымен республикада және одан тыс жерде ұйымдастырылатын іс-шараларды ақпараттық сүйемелдеу;
4) 	Комитеттің қызметі туралы ресми ақпаратпен БАҚ-ты жедел қамтамасыз ету болып табылады.
6. 	Басқарманың құқықтары мен міндеттемелері:
6.1. 	Басқарманың құқықтары:
1) 	заңнамада белгіленген тәртіппен мемлекеттік органдардан, лауазымды адамдардан, жеке және заңды адамдардан Басқарманың құзыретіне кіретін мәселелер бойынша ақпарат сұрату және алу;
2) 	Басқарманың құзыреті шегінде халықтың санитариялық-эпидемиологиялық саламаттылығы мәселелері бойынша бірыңғай мемлекеттік саясатты әзірлеу, тұжырымдамаларды, стратегияларды, даму жоспарларын, мемлекеттік және өзге де бағдарламаларды әзірлеу жөнінде ұсыныстар енгізу;
3) 	Басқарманың құзыреті шегінде нормативтік құқықтық актілерді Қазақстан Республикасының заңнамасына сәйкес келтіру туралы ұсыныстар енгізу;
4) 	Басқарманың құзыретіне кіретін мәселелер бойынша Қазақстан Республикасы Денсаулық сақтау министрлігінің, Комитеттің мемлекеттік органдарымен және ұйымдарымен, құрылымдық бөлімшелерімен және ведомстволық бағынысты ұйымдарымен және оның аумақтық бөлімшелерімен өзара іс-қимыл жасау;
5) 	Комитет басшылығына Комитет қызметкерлерін, Комитеттің аумақтық бөлімшелерінің/ведомстволық бағынысты ұйымдарының лауазымды адамдарын Басқарманың құзыретіне кіретін мәселелер бойынша тәртіптік жауаптылыққа тарту туралы ұсыныстар беру;
6) 	Қазақстан Республикасының қолданыстағы заңнамасында көзделген өзге де құқықтарды жүзеге асыру.
6.2.	Басқарманың міндеттемелері:
1) 	Қазақстан Республикасының, оның ішінде сыбайлас жемқорлыққа қарсы іс-қимыл саласындағы заңнамасының, жеке және заңды тұлғалардың құқықтары мен заңмен қорғалатын мүдделерінің сақталуын қамтамасыз етуге;
2) 	Басқарманың құзыреті шеңберінде нормативтік құқықтық актілердің жобаларын әзірлеуге (келісуге) қатысу және шығыс құжаттардың жобаларын дайындауды мемлекеттік және орыс тілдерінде жүзеге асыруға;
3) 	Басқармаға орындауға келіп түскен Қазақстан Республикасы Президентінің, Қазақстан Республикасы Президенті Әкімшілігінің, Қазақстан Республикасы Парламенті мен Үкіметі Аппаратының, Қазақстан Республикасы Денсаулық сақтау министрлігінің және Комитеттің тапсырмаларының уақтылы және сапалы орындалуын қамтамасыз ету; 
4) 	Қазақстан Республикасының заңдарында белгіленген жағдайларды қоспағанда, өз өкілеттіктерін жүзеге асыру кезінде алынған коммерциялық, қызметтік немесе заңмен қорғалатын өзге де құпияны құрайтын ақпаратты жария етпеу;
5) 	ақпараттық-коммуникациялық технологиялар және ақпараттық қауіпсіздік саласындағы бірыңғай талаптарды сақтау;
6) 	Қазақстан Республикасының заңнамасына сәйкес өзге де міндеттерді орындау.
6.3.	Басқарма басшысының және қызметкерлерінің құқықтары мен міндеттері белгіленген тәртіппен бекітілген лауазымдық нұсқаулықтарда айқындалады.
7. 	Басқармасы функциялары:
1) Комитеттің және оның ведомстволарының қызметіне қатысты ақпараттық себептерге ресми баспасөз релиздерін дайындау және оларды БАҚ-қа тарату;
2) Комитет қызметінің мәселелері бойынша желідегі жағымсыз жарияланымдарға, түсіндірмелерге мониторинг жүргізу және баспасөз релиздері мен БАҚ-та сөз сөйлеулерді дайындау және тарату арқылы жедел ден қою;
3) БАҚ өкілдерінің электрондық құжатайналымы мен «Электронды Үкімет» порталы арқылы келіп түсетін ресми сұрауларға және ауызша сұрауларға  жедел және дәлелді ақпарат ұсыну;
4) денсаулық сақтау саласындағы құзыретті спикерлердің республикалық және өңірлік телеарналардың ақпараттық жобаларына қатысуын қамтамасыз ету;
5) Комитеттің ресми интернет-ресурсының және Комитеттің Facebook, Instagram, Telegram әлеуметтік желілерінде аккаунттарының мазмұнын жүргізу және толтыру;
6) БАҚ аясындағы мемлекеттік саясаттың іске асырылуын қамтамасыз ететін органдармен өзара байланыс орнату;
7) Комитеттің БАҚ-мен жұмысын үйлестіру; 
8) Комитеттің аумақтық бөлімшелердің және ведомстволық бағынысты ұйымдардың ақпараттық жұмысын үйлестіру;
9) Комитет қызметінің мәселелері бойынша іс-шараларды ұйымдастыру және жүргізу;
10) Министрліктің, Комитеттің семинарларын, кеңестерін, конференцияларын, комиссия отырыстарын, сараптамалық, жұмыс топтарын және басқа да іс-шараларын өткізуде құзыреті шегінде ұйымдастыру және қатысу;
11) Комитеттің, аумақтық бөлімшелердің және ведомстволық бағынысты ұйымдардың қоғаммен байланыс жөніндегі мамандарының біліктілігін арттыру жөніндегі қызметті ұйымдастыру;
12) Комитеттің құзыретіне кіретін мәселелер бойынша жеке және заңды адамдардың өтініштерін қарау; 
13) Қазақстан Республикасы Денсаулық сақтау министрлігінің, Комитеттің құрылымдық бөлімшелерімен және ведомстволық бағынысты ұйымдарымен және оның аумақтық бөлімшелерімен Басқарманың құзыреті мәселелері бойынша өзара іс-қимыл жасау; 
14) құзыреті шегінде мемлекеттік сатып алу туралы шарттар бойынша көрсетілген қызметтердің (орындалған жұмыстардың, жеткізілген тауарлардың) есептері мен актілерін қарау, келісу және қабылдау;
15) Қазақстан Республикасының қолданыстағы заңнамасына сәйкес Басқарманың құзыреті шегінде өзге де функцияларды жүзеге асыру.

3. 	Басқарманың қызметін ұйымдастыру

8. Басқарма заңнамалық актілерге, Қазақстан Республикасы Президентінің актілеріне және Қазақстан Республикасының өзге де нормативтік құқықтық актілеріне сәйкес оның міндеттерін іске асыру үшін қажетті құқықтар мен міндеттемелерге ие.
9. 	Басқарманы Қазақстан Республикасының заңнамасында белгіленген тәртіппен Комитет Төрағасы қызметке тағайындайтын және қызметтен босататын басшы басқарады.
10. 	Басқарма басшысы Басқарма қызметіне жалпы басшылықты жүзеге асырады және Басқармаға жүктелген міндеттердің орындалуына және оның өз өкілеттіктерін жүзеге асыруына дербес жауапты болады.
11. 	Басқарма басшысы Комитет басшылығына Басқарманың құрылымы мен штат саны бойынша ұсыныстар береді.
12. 	Басқарма құзыретіне кіретін мәселелер бойынша Басқарма атынан басқа құрылымдық бөлімшелерге жіберілетін құжаттарға Басқарма басшысы, ал болмаған жағдайда оны алмастыратын адам қол қояды.

______________________________
[bookmark: _GoBack]
